
OLIY TA’LIM MUASSASALARIDA INNOVATSION 

INFRATUZILMA XIZMATLARI: TARKIBI, O‘ZARO 

INTEGRATSIYASI VA RIVOJLANISH ISTIQBOLLARI 
Mardonova Gо‘zal Mamatqul qizi 

 

УСЛУГИ ИННОВАЦИОННОЙ ИНФРАСТРУКТУРЫ 

ВЫСШИХ УЧЕБНЫХ ЗАВЕДЕНИЙ: СТРУКТУРА, 

ВЗАИМОСВЯЗЬ И ПЕРСПЕКТИВЫ РАЗВИТИЯ 
Мардонова Гузал  

 

INNOVATION INFRASTRUCTURE SERVICES IN 

HIGHER EDUCATION INSTITUTIONS: COMPONENTS, 

FUNCTIONAL INTEGRATION, AND DEVELOPMENT 

PROSPECTS 
Mardonova Guzal 

 
Received: July 25, 2026 Revised: July 28, 2026 Accepted: July 29, 2026 Published: August 1, 2026 

Annotatsiya: Mazkur maqolada oliy ta’lim muassasalarida innovatsion infratuzilma xizmatlarining mazmuni, 

tarkibiy elementlari va ularning innovatsion faoliyatdagi o'rni tahlil qilingan. Universitetlarning innovatsion 

infratuzilmasini tashkil etuvchi ilmiy laboratoriyalar, texnologiyalar transferi markazlari, biznes-inkubatorlar, 

akseleratorlar, texnoparklar, patent markazlari va venchur fondlarining funksional bog'liqligi hamda innovatsion 

mahsulotlarni yaratish va tijoratlashtirishdagi ahamiyati yoritilgan. O‘zbekiston oliy ta'lim tizimida innovatsion 

infratuzilmaning rivojlanish holati baholanib, xizmatlar samaradorligini oshirish, universitet–ilm-fan–ishlab chiqarish 

integratsiyasini kuchaytirish hamda innovatsion infratuzilmani raqamlashtirish bo'yicha ilmiy-amaliy takliflar ishlab 

chiqilgan. 

Kalit so'zlar: innovatsion infratuzilma, oliy ta'lim muassasalari, texnologiyalar transferi, ilmiy laboratoriyalar, 

biznes-inkubator, akselerator, texnopark, patent markazi, venchur fondi, tijoratlashtirish. 

Аннотоция: В статье исследованы содержание, структура и функции услуг инновационной 

инфраструктуры высших учебных заведений. Проанализированы функциональные взаимосвязи научных 

лабораторий, центров трансфера технологий, бизнес-инкубаторов, акселераторов, технопарков, патентных 

центров и венчурных фондов, а также их роль в создании и коммерциализации инновационной продукции. 

Проведена оценка современного состояния инновационной инфраструктуры системы высшего образования 

Узбекистана и разработаны научно-практические предложения по повышению эффективности 

инфраструктурных услуг, развитию интеграции “университет – наука – производство” и цифровизации 

инновационной инфраструктуры. 

Ключевые слова: инновационная инфраструктура, высшие учебные заведения, трансфер технологий, 

научные лаборатории, бизнес-инкубатор, акселератор, технопарк, патентный центр, венчурный фонд, 

коммерциализация.. 

Abstract: This article analyzes the content, structural components, and functions of innovation infrastructure 

services in higher education institutions. Particular attention is paid to the interrelationship among research 

laboratories, technology transfer centers, business incubators, accelerators, science parks, patent centers, and venture 

capital funds, as well as their contribution to innovation commercialization. The study assesses the current state of 

innovation infrastructure development in the higher education system of Uzbekistan and proposes practical 

recommendations aimed at improving the efficiency of innovation infrastructure services, strengthening university–

science–industry cooperation, and promoting the digitalization of innovation infrastructure. 

Keywords: innovation infrastructure, higher education institutions, technology transfer, research laboratories, 

business incubator, accelerator, science park, patent center, venture capital, commercialization. 

▪ KIRISH 

Iqtisodiyotning rivojlanishi hamda bilim va 

innovatsiyalarga asoslangan iqtisodiy modelning 

shakllanishi oliy ta'lim tizimining mazmuni va 

funksiyalarini tubdan o'zgartirmoqda va mazkur 

o'zgarishlar natijasida “Uchinchi avlod universitetlari” 

(University 3.0) konsepsiyasi shakllandi. Birinchi avlod 

universitetlari asosan ta'lim berishga, ikkinchi avlod 

universitetlari ta'lim bilan bir qatorda ilmiy tadqiqotlarni 

rivojlantirishga yo'naltirilgan bo'lsa, uchinchi avlod 

universitetlari ta'lim va ilmiy faoliyatni innovatsiyalarni 

tijoratlashtirish, texnologiyalar transferi, startaplar 

tashkil etish hamda universitetning iqtisodiy 

rivojlanishdagi ishtirokini kuchaytirish bilan 

uyg'unlashtiradi. Bunday universitetlarda ilmiy 

ishlanmalarni amaliyotga joriy etish, intellektual mulk 

obyektlarini yaratish va patentlash, spin-off hamda spin-

out kompaniyalarini tashkil etish, texnoparklar va biznes-

inkubatorlar faoliyatini rivojlantirish ustuvor 

yo'nalishlardan biri hisoblanadi.OTMlarda texnoparklar, 

biznes-inkubatorlar, texnologiyalar transferi markazlari 

hamda zamonaviy IT-laboratoriyalar kabi innovatsion 

infratuzilma obyektlarini barpo etish va ularning xizmat 

ko‘rsatish tizimini yo‘lga qo‘yish strategik ahamiyatga 

ega. 

So‘nggi yillarda O‘zbekistonda oliy ta’lim 

tizimini 2030 yilgacha rivojlantirish konsepsiyasi 

doirasida sezilarli islohotlar amalga oshirildi. Biroq, 

infratuzilma obyektlarining miqdoriy o‘sishi bilan birga 

ularning ko‘rsatayotgan xizmatlari samaradorligi 

(tijoratlashtirish, patentlash, spin-off kompaniyalarini 

tuzish) o‘rtasida muvozanatsizlik kuzatiladi.8 

Tadqiqotning maqsadi -  OTMlarda innovatsion 

infratuzilma xizmatlarining joriy holatini tahlil qilish, 

uning ilmiy-ijodiy mahsuldorlikka ta’sirini baholash va 

xizmatlar sifatini oshirish bo‘yicha amaliy takliflar ishlab 

chiqishdan iborat. 

▪ ADABIYOTLAR TAHLILI 

Bilimlarning yangi turdagi iqtisodiyotni 

shakllantirishdagi muhim ahamiyati tufayli ularni 

iqtisodiy tizim doirasida tarqatish jarayoniga alohida 

e'tibor qaratish zarur. Ushbu jarayon bilimlar transferi 

yoki texnologiyalar transferi  deb ataladi. Biroq, mazkur 

ikki tushuncha ilmiy adabiyotlarda yagona va 

umumqabul qilingan talqinga ega emas. Turli 

tadqiqotchilar va ilmiy maktablar ushbu atamalarning 

mazmuni hamda qamrovini turlicha izohlaydilar. Shu 

sababli bilimlar transferi va texnologiyalar transferining 

mohiyatini aniqlash, ularning o'zaro bog'liqligi hamda 

farqli jihatlarini ilmiy asosda tadqiq etish dolzarb 

masalalardan biri hisoblanadi.9 

Texnologiyalar transferini, shuningdek, ilmiy-

texnik bilimlar va tajribani ilmiy-texnik xizmatlar 

ko'rsatish, texnologik jarayonlarni amaliyotga tatbiq 

etish hamda yangi mahsulotlar ishlab chiqarishni yo'lga 

 
8 O‘zbekiston Respublikasi oliy ta’lim tizimini 2030-yilgacha 

rivojlantirish KONSEPSIYASI. Oʻzbekiston Respublikasi Prezidentining 

08.10.2019 yildagi PF-5847-son Farmoni. https://lex.uz/ru/docs/-4545884 
9 Инновационный менеджмент; учебник для академического 

бакалавриата/ С. В. Мальцева [и др.];  отв. ред. С. В. Мальцева. М 

Издательство  Юрайт, 2017. С. 155. 
10 Балашов А.И., Рогова Е.М., Ткаченко Е.А. Инновационная активность 

российских предприятий: проблемы измерения и условия роста. - СПб.: 

qo'yish maqsadida bir subyektdan ikkinchi subyektga 

uzatish jarayoni sifatida ham ta'riflash mumkin.10  

Innovatsion jarayon tushunchasi texnologiyalar 

transferi bilan uzviy bog‘liq bo‘lib, innovatsion 

faoliyatning eng muhim tarkibiy qismlaridan biri 

hisoblanadi. Ilmiy adabiyotlarda innovatsion jarayon 

ilmiy bilimlar, tadqiqot natijalari va yangi g‘oyalarning 

iqtisodiy hamda ijtimoiy qiymatga ega bo‘lgan 

innovatsiyalarga aylanishini ta’minlovchi uzluksiz va 

ketma-ket bosqichlar majmui sifatida talqin etiladi. 

Boshqacha aytganda, innovatsion jarayon – bu 

fundamental va amaliy ilmiy tadqiqotlar natijasida 

yaratilgan yangi bilimlarni amaliyotga joriy etish, ularni 

mahsulot, texnologiya yoki xizmat ko‘rinishiga keltirish 

hamda bozorga olib chiqish jarayonidir.  

▪ TADQIQOT METODOLOGIYASI 

Mazkur tadqiqotda tizimli yondashuv, qiyosiy 

tahlil, statistik tahlil, mantiqiy tahlil va umumlashtirish 

usullaridan foydalanildi. Tadqiqot davomida O'zbekiston 

oliy ta'lim tizimida 2025-yilda amalga oshirilgan 

islohotlar hamda universitetlarning innovatsion 

infratuzilmasini rivojlantirish holati o'rganildi. Olingan 

natijalar asosida innovatsion infratuzilma elementlari 

faoliyati baholanib, ularni takomillashtirish bo'yicha 

ilmiy-amaliy takliflar ishlab chiqildi. 

▪ TAHLIL VA NATIJALAR 

2025-yilda O‘zbekiston oliy ta’lim tizimida 

amalga oshirilgan islohotlar oliy ta’limni sifat jihatidan 

yangi bosqichga olib chiqishga xizmat qildi. Tahlillar 

shuni ko‘rsatadiki, so‘nggi yillarda olib borilgan 

institutsional o‘zgarishlar endilikda xalqaro reytinglar, 

ta’lim sifati, qamrov darajasi va inson kapitalini 

rivojlantirish ko‘rsatkichlarida o‘zining amaliy natijasini 

bermoqda. Xususan, mamlakatning 7 ta oliy ta’lim 

muassasasining QS World University Rankings, 4 ta 

oliygohning Times Higher Education, 59 ta oliy ta’lim 

muassasasining esa THE Impact Rankings reytinglarida 

ishtirok etishi O‘zbekiston oliy ta’lim tizimining xalqaro 

maydondagi raqobatbardoshligi ortib borayotganini 

tasdiqlaydi. Ayniqsa, 12 ta oliygohning dunyoning TOP–

1000 talik universitetlari qatoridan o‘rin olgani hamda 

O‘zbekistonning Markaziy Osiyo va Kavkaz mintaqasida 

еtakchi mavqega ega bo‘lishi oliy ta’limni xalqaro 

standartlarga moslashtirish borasidagi islohotlarning 

samaradorligini ko‘rsatadi.11 

Shuningdek, World Bank 2020 hisobotida 

universitet innovatsion infratuzilmasini beshta asosiy 

komponent orqali tavsiflaydi: 

1. ilmiy laboratoriyalar;  

2. texnologiyalar transferi markazlari;  

3. biznes-inkubatorlar;  

4. texnoparklar;  

5. venchur moliyalashtirish institutlari. 12 

Издательство Санкт-Петербургского государственного политехнического 

университета, 2010. 
11 2025-yil davomida oliy ta’lim tizimida amalga oshirilgan islohotlar, erishilgan 

natijalarga bag‘ishlangan brifing. O‘zbekiston Respublikasi Oliy taʼlim, fan va 

innovatsiyalar vazirligi. https://gov.uz/oz/edu/news/view/112657 
12 The World Bank  Modernizing Uzbekistan National Innovation System 

(MUNIS) Project (P170206).  

PDF (documents1.worldbank.org) 

https://ojs.kstu.uz/index.php/ej
https://lex.uz/docs/4545884

Mazkur tasnif universitetlarda innovatsion 

faoliyatning butun hayotiy siklini qamrab olishi bilan 

ajralib turadi. 

Tahlillar shuni ko'rsatadiki, innovatsion 

infratuzilmaning har bir elementi o'zaro funksional 

bog'liqlikka ega. Masalan, ilmiy laboratoriyalarda 

yaratilgan ishlanmalar dastlab texnologiyalar transferi 

markazlariga o'tkaziladi. Ushbu markazlar patentlash va 

litsenziyalash jarayonlarini tashkil qiladi. Keyingi 

bosqichda biznes-inkubatorlar ilmiy g'oyalarni 

startaplarga aylantiradi, texnoparklar esa ularni sanoat 

ishlab chiqarishiga integratsiyalash uchun zarur ishlab 

chiqarish va muhandislik infratuzilmasini yaratadi. 

Venchur fondlari esa ushbu jarayonlarni moliyalashtirish 

orqali innovatsion mahsulotlarning bozorda 

muvaffaqiyat qozonishini ta'minlaydi.

 

1-jadval 

Innovatsion infratuzilma xizmatlari tasnifi13 

 

Xizmat turi Asosiy vazifasi Natijasi 

Ilmiy laboratoriyalar Fundamental va amaliy tadqiqotlar Ilmiy ishlanmalar 

Texnologiyalar transferi markazi Patentlash, litsenziyalash Texnologiyalar transferi 

Biznes-inkubator Startaplarni rivojlantirish Yangi korxonalar 

Akselerator Investitsiyaga tayyorlash Investor jalb qilish 

Texnopark Innovatsiyalarni sanoatga joriy etish Innovatsion mahsulot 

Patent markazi Intellektual mulkni himoya qilish Patentlar 

Venchur fondi Moliyalashtirish Tijoratlashtirish 

 

Laboratoriyalarda yaratilgan ilmiy natijalar 

keyingi bosqichda texnologiyalar transferi markazlariga 

uzatiladi. Mazkur markazlarning asosiy vazifasi ilmiy 

ishlanmalarni intellektual mulk obyekti sifatida 

rasmiylashtirish, patentlash, litsenziyalash hamda ularni 

ishlab chiqarishga tatbiq etish mexanizmlarini 

shakllantirishdan iborat. Texnologiyalar transferi 

markazlari universitetlar, ilmiy-tadqiqot institutlari va 

biznes subyektlari o'rtasida vositachilik vazifasini 

bajaradi. Natijada ilmiy ishlanmalar faqat akademik 

natija sifatida emas, balki iqtisodiy qiymat yaratadigan 

innovatsion mahsulotga aylanish imkoniyatiga ega 

bo'ladi. Aynan ushbu bosqich ilm-fan natijalarini 

tijoratlashtirishning huquqiy va tashkiliy asoslarini 

yaratishi bilan ahamiyatlidir. 

Innovatsion g'oyalarni bozorga olib chiqishda 

biznes-inkubatorlarning roli alohida ahamiyat kasb etadi. 

Biznes-inkubatorlar yosh tadbirkorlar, olimlar va 

ixtirochilarga o'z g'oyalarini startap loyihalariga 

aylantirish uchun zarur tashkiliy, maslahat, huquqiy, 

marketing va moliyaviy xizmatlarni taqdim etadi. 

Inkubatorlar faoliyati natijasida ilmiy ishlanmalar 

asosida yangi innovatsion korxonalar tashkil etiladi, 

ularning dastlabki rivojlanish bosqichidagi 

tavakkalchilik darajasi kamayadi hamda bozorga kirish 

imkoniyatlari kengayadi. Bu esa innovatsion 

tadbirkorlikni rivojlantirish va yangi ish o'rinlarini 

yaratishda muhim omil hisoblanadi. 

Startaplarning keyingi rivojlanish bosqichida 

akselerator dasturlari muhim funksiyani bajaradi. 

Akseleratorlar innovatsion loyihalarni qisqa muddat 

ichida jadal rivojlantirish, biznes modelini 

takomillashtirish, investitsiya jalb qilish strategiyasini 

ishlab chiqish hamda xalqaro bozorlarga chiqishga 

tayyorlash bilan shug'ullanadi. Mazkur bosqichda 

mentorlik, ekspertlik va investorlar bilan uchrashuvlar 

 
13 Muallif ishlnmasi 

tashkil etilishi natijasida startaplarning investitsion 

jozibadorligi sezilarli darajada oshadi. 

Innovatsion infratuzilmaning navbatdagi muhim 

elementi texnoparklar hisoblanadi. Texnoparklar 

innovatsion mahsulotlarni tajriba-sinov bosqichidan 

sanoat ishlab chiqarishiga o'tkazish uchun zarur ishlab 

chiqarish maydonlari, zamonaviy texnologik uskunalar, 

muhandislik kommunikatsiyalari va logistika xizmatlari 

bilan ta'minlaydi. Shu bilan birga, texnoparklar ilmiy 

muassasalar, oliy ta'lim tashkilotlari, sanoat korxonalari 

va investorlar o'rtasida kooperatsiyani rivojlantirib, 

innovatsion mahsulotlarni sanoat miqyosida ishlab 

chiqarishga xizmat qiladi. Natijada innovatsion 

ishlanmalarning iqtisodiy samaradorligi ortadi va 

ularning ichki hamda tashqi bozorlardagi 

raqobatbardoshligi kuchayadi. 

Innovatsion infratuzilma tizimida patent 

markazlari ham alohida o'rin tutadi. Ushbu markazlar 

intellektual mulk obyektlarini huquqiy himoya qilish, 

patent olish, foydali model va sanoat namunalarini 

ro'yxatdan o'tkazish hamda mualliflik huquqlarini 

ta'minlash bilan shug'ullanadi. Intellektual mulkning 

ishonchli himoyasi innovatorlarning ilmiy faoliyatga 

bo'lgan motivatsiyasini oshiradi, investorlar uchun 

huquqiy kafolat yaratadi va innovatsion faoliyatning 

iqtisodiy samaradorligini mustahkamlaydi. 

Innovatsion jarayonning muvaffaqiyatli 

yakunlanishida venchur fondlari hal qiluvchi moliyaviy 

institutlardan biri hisoblanadi. Venchur kapitali yuqori 

tavakkalchilikka ega bo'lgan innovatsion loyihalarni 

moliyalashtirish orqali ularning tijorat muvaffaqiyatiga 

erishishiga ko'maklashadi. An'anaviy bank kreditlaridan 

farqli ravishda, venchur investorlar startapning 

rivojlanish istiqboliga asoslangan holda investitsiya 

kiritadi va uning keyingi o'sishidan daromad olishni 

maqsad qiladi. Shu sababli venchur fondlari innovatsion 

https://ojs.kstu.uz/index.php/ej

iqtisodiyotning eng muhim moliyaviy mexanizmlaridan 

biri sifatida e'tirof etiladi. 

▪ XULOSA VA TAKLIFLAR 

Shu nuqtai nazardan, O'zbekiston oliy ta'lim 

tizimida innovatsion infratuzilmani rivojlantirish 

bo'yicha quyidagi takliflarni amalga oshirish maqsadga 

muvofiq hisoblanadi: 

1. Universitet–ilmiy tadqiqot instituti–sanoat 

korxonasi hamkorligini "Triple Helix" modeli asosida 

rivojlantirish va hududiy innovatsion klasterlarni 

shakllantirish; 

2. Professor-o'qituvchilar va talabalarning 

innovatsion tadbirkorlik kompetensiyalarini 

rivojlantirish maqsadida startap menejmenti, 

texnologiyalar transferi, intellektual mulkni boshqarish 

va innovatsion marketing bo'yicha maxsus o'quv 

dasturlarini keng joriy etish; 

3. Xalqaro reytinglarda yuqori natijalarga 

erishgan universitetlar tajribasi asosida innovatsion 

infratuzilmani boshqarishning ilg'or amaliyotlarini milliy 

oliy ta'lim tizimiga tatbiq etish; 

4. Oliy ta'lim muassasalari innovatsion 

infratuzilmasini raqamlashtirish orqali ilmiy loyihalar, 

patentlar, startaplar va investorlar o'rtasidagi hamkorlikni 

yagona elektron platforma asosida tashkil etish. 

